
Teknologia berriek bizi gaituzte

Jarduera honetan, Internetek eta teknologia berriek nola aldatu duten gure arteko
komunikazioa aztertuko dugu, irratiko grabazio batetik abiatuta.

Ariketa hauek dituzu bertan:

- Irratiko grabazioa entzun eta ulermen-galderei erantzun, ondo ulertu
duzula frogatzeko.

- Osatu esaldi batzuk, grabazioan azaldu direnak.

- Gaiarekin lotutako zenbait espresio erabiliz esaldiak osatu ahoz, eta
gai honen inguruan hitz egin.

Beste era batera komunikatzen gara
Grabazio honetan, Iratxe Esnaola irakasleak Internetek gure komunikazioa nola /

aldatu duen kontatuko digu. Esan ondoko esaldiak bat datozen hark esandakoarekin. euskadi
irratia

Egia Gezurra

Teknologia berriekin enpatia gutxiago daukagu besteekiko, https:/llabur.euslyCr3r
besteak ez baititugu aurrez aurre ikusten.

Telefono mugikorrak gure burmuinaren ezaugarriei erantzuten
die.

Gaur egun gauza intimoak gehiago kontatzen dira whasapp
bidez, telefonoz baino.

Nahiz eta jarduera bat baino gehiago egin aldi berean, gaurko
gazteak arretari berdin eusteko gai dira.

Esaldiak josten

Hemen dituzu grabazioan entzundako esaldi batzuk, baina zatituta daude. Osatuko al dituzu?

Komunikazio idatziak lekua kendu dio behera egin du nabarmen.

Norbaiti telefonoz deitzeko ohitura horrek ere ez dago inon.

Idatzizkoak, bestea ez ikusteak, elkarrizketa gutxi izaten da eta etenaldi asko.
Guztiok tramankulu horri begira jarrita, ahozkoari, batez ere Whatsappa dela-eta.

Arreta banatua dagoen momentuan, badauka bestearen azalean ez jartzeko arrisku hori.

Whatsapp talderik bai gelan?

Komentatu talde txikitan puntu hauek:

A)
Osatu esaldiak beheko hitz horiek erabiliz (ia denak entzundako grabazioan azaldu dira).
- Lekua kendu
- Arraro egin
- Intrusismoa iruditu
- Whatsappa bidali
- Besteen azalean jarri
B)
1. Whasappak edo telefono mugikorrak aldatu al du zure komunikatzeko modua...?
Zertan?
- lagunekin
- familiartekoekin
- lankide/ikaskideekin
2. Whatsapp talderik ba al daukazu ikasgelan?
- Baldin badaukazu: Zertarako erabiltzen duzu?
- Ez baldin badaukazu: Edukiko zenuke?
- Zer alderdi on eta txar ikusten dizkiozu?

Holako esaldiak erabil ditzakezu:
- Orain askoz gehiago komunikatzen naiz seme-alabekin Whatsappari esker.
- Guk badaukagu Whatspp-taldea gelan eta oso praktikoa da, gauza askotarako erabiltzen dugu: .....

Zuzenketa-orria
Beste era batera komunikatzen gara

Egia Gezurra

Teknologia berriekin enpatia gutxiago daukagu besteekiko, X
besteak ez baititugu aurrez aurre ikusten.
Telefono mugikorrak gure burmuinaren ezaugarriei erantzuten X
die.
Gaur egun gauza intimoak gehiago kontatzen dira whasapp X
bidez, telefonoz baino.
Nabhiz eta jarduera bat baino gehiago egin aldi berean, gaurko X
gazteak arretari berdin eusteko gai dira.
Esaldiak josten
Komunikazio idatziak lekua kendu dio ahozkoari, batez ere Whatsappa dela-eta.
Norbaiti telefonoz deitzeko ohitura horrek ere behera egin du nabarmen.
Idatzizkoak, bestea ez ikusteak, badauka bestearen azalean ez jartzeko arrisku hori.
Guztiok tramankulu horri begira jarrita, elkarrizketa gutxi izaten da eta etenaldi asko.
Arreta banatua dagoen momentuan, ez dago inon.
Transkripzioa

KAZETARIA. Jarduera digital hauen guztien ondorio soziopsikologikoetaz idatzi izan du, besteak beste, Iratxe Esnaola
zarauztarrak. Eta bere iritzia jaso nahi dugu guk hemen. Ingeniaria da bera Informatikan, Hezkuntzan doktorea eta teknologia
berrien arloko ekintzailea ere bai. Iratxe Esnaolak argitaratutako artikulu batean irakurri dugu, besteak beste, idatzizko
komunikazioak lekua kendu diola ahozkoari, whatsappa dela eta bereziki.

IRATXE ESNAOLA IRAKASLEA. Artikulu hori oinarritzen da liburu batean, eta liburu horretan argi agertzen da nola o0so
zaurgarriak garen mugikorraren aurrean, ez? Eta mugikorraren aurrean buruak funtzionatzeko moduari erantzuten omen dio,
ze burmuinak, antza, ba behar du zerbait berria beti, eta desio du zerbait berria, ez? Hori da berez burmuinaren
funtzionamendua eta mugikorrek badute zerbait, ez? Beti dauzkazu jakinarazpenak, begiratzen duzun bakoitzean beti
daukazu whatsapp berri bat, ez? Edo inkluso, begiratu duzu zerbait berria duzun jakiteko, eta horrek sortzen dizu
nolabaiteko plazera, ez?, Eta horregatik gara oso zaurgarriak...

KAZETARIA. Garbi dago, beraz, idatzizko komunikazioak lekua kendu diola ahozkoari. Whatsapparen erabilera
konpultsiboak hori erakusten digu. Eta garbi daukagu, gainera, telefonoaren erabilerak ere, norbaiti deitzeko joera horrek ere
behera egin duela nabarmen.

IRATXE ESNAOLA IRAKASLEA. Nik uste dut hori ondorio zuzen bat dela. Niri iruditzen zait —eta nik hala bizi dut behintzat—,
batzuetan sentitzen dut inkluso deitzea zerbait intrusiboa bezala bilakatu dela, ez? Esan nahi dut: idatzizkoa hain normala,
eta hain arrunta eta hain kontrolagarria bilakatu da ze, whatsapp bat bidaliko diot lehenago esateko deituko diodala; eta
lehen deitu egingo genuen zuzenean, ez? Eta ematen du dei bat edo elkarrizketa bat bortitza bilakatu dela.

KAZETARIA. Iratxe Esnaolak, teknologia berrien arloko ekintzaileak, argitaratutako artikulu horretan irakur daiteke, bestalde,
enpatiarako gaitasuna ere urritzen ari zaigula jarduera digital handi honen ondorioz. Amerikako Estatu Batuetatik behintzat
datu horiek datoz, nonbait.

IRATXE ESNAOLA IRAKASLEA. Bai. Hau hasieran, adibidez, nik duela urteak irakurri nuen ziberbullyng-ari lotuta, ez? Nola
teknologiek errazten zuten mina sortzea edo bazterketak egitea, azkenean ez dugulako ikusten besteak zer sentitzen duen
esaten dugunarekin. Orduan, idatzizkoak, bestea ez ikusteak, badauka bestearen azalean ez jartzeko erraztasun hori.
Azkenean, gehiago, gero eta gehiago komunikatzen baldin bagara bestea aurrean eduki gabe, gero eta gutxiago jartzen gara
bestearen azalean. Eta gainera, segur aski, gero eta gutxiago jarri nahi dugu besteen azalean.

KAZETARIA. Zer pentsatua eman behar liguke bestalde smartphone-ak hain garrantzitsu bihurtu izanak gehienontzat.
Guztiok tramankulu horri begira jarrita, elkarrizketa gutxi izaten da eta etenaldi asko: klaseetan, esate baterako.

IRATXE ESNAOLA IRAKASLEA. Bai. Begiratu, hori liburuak aipatzen du, eta kapitulu oso bat dago Hezkuntzaren gainekoa.
Eta tartean aipatzen du nola gauden ohituta gauza desberdinak batera egitera, berak multitarea hitza erabiltzen du. Eta, ba
hori, nola sentitzen garen... Antza, buruak pentsatzen du eta gure sentsazioa da eraginkortasun handiagoko momentuak
direla ze, klaro, nago mugikorrean, nago entzuten... Hitzaldi batean ere, ez?, entzuten diot, twitterrean nago, han nago,
bestean nago, bikoteak ere esan dit hau... Ematen du dena egiteko gai garela, baina —idazleak esaten duenez eta ikerketek
diotenez—, arreta banatua dagoen momentuan arreta inon ez dago. Ba beharbada sentitzen dugu baietz, eta seguru aski
askok esango didate “Ez. Hori ez da horrela. Nik dena egiten dut batera”. Baina argi uzten du, adibidez, klaseetan, eta nik
hori ikusten dut, arreta, arreta galtzen dutela pantailetara edo mugikorretara badoaz.

